Nafarroako Parlamentuko Osoko Bilkurak, 2011ko irailaren 22an egindako bileran, ondoko erabakia onetsi zuen: “Erabakia. Horren bidez, Espainiako eta Nafarroako gobernuak premiatzen dira kondenatu eta gaitzets ditzaten 1936ko uztailaren 18ko altxamendu militarra eta diktadura frankista”.

Legebiltzarreko Erregelamenduko 114. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agindu dut.

Erabakia. Horren bidez, Espainiako eta Nafarroako gobernuak premiatzen dira kondenatu eta gaitzets ditzaten 1936ko uztailaren 18ko altxamendu militarra eta diktadura frankista

1. Nafarroako Parlamentuak premiatzen ditu, batetik Espainiako Gobernua eta bestetik Nafarroako Gobernua, kondenatu eta gaitzets ditzaten, formalki, 1936ko uztailaren 18ko altxamendu militarra eta diktadura frankista. 

2. Nafarroako Parlamentuaren ustez, erabat deusez deklaratu behar dira, eta ondorio guztietarako deklaratu ere, epaitegi bereziek emaniko epai errepresibo guztiak, epaitegi militarrenak izan edo bestelako ordenatakoenak, hala gerra garaian nola, geroztik, diktadura garaian, eta, horretarako, premiatzen du legezko prozedura egokiaren bidez erabaki dadila erabateko deuseztasunaren deklarazioa eraginkorra dela ondorio guztietarako. 

3. Nafarroako Parlamentuak biktima izaera ezagutzen die 1936ko uztailaren 18ko altxamendu militarrak eta horren ondorengo diktadurak eragindako indarkeriaren ondorioak sufritu zituzten guztiei, eta ezagutza eta ordaintza instituzionala izateko eskubidea dutela deklaratzen du, zio edo arrazoi politikoko indarkeria ororen biktima guztiek bezala.

